ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՐՏԻ 19-Ի  N 596-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ և ՓՈՓՈԽՈՒԹՅՈՒՆ ԿԱՏԱՐԵԼՈՒ  ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը

Գծային ինժեներական ենթակառուցվածքների ստեղծման նպատակով, եթե գծային ինժեներական ենթակառուցվածքների ստեղծման նախագծային մասը ներառված չէ բնակելի, հասարակական, արտադրական շենքների և շինությունների նախագծային փաստաթղթերի կազմում, Հայաստանի Հանրապետության կառավարության 2015 թվականի մարտի 19-ի  N 596-Ն որոշմամբ թույլտվությունների տրման  որևէ առանձնահատկություն նախատեսված չէ, ինչը խնդիրներ է առաջացնում գոյություն ունեցող ենթակառուցվածքները բացառապես՝  նոր կամ լրացուցիչ գծային ինժեներական հաղորդակցուղիներով արդիականացնելու (համալրելու) գործընթացում, քանզի դրանց ստեղծման համար, առանց որևէ  տարբերության,    նախատեսված է նախագծման թույլտվության կամ ճարտարապետահատակագծային առաջադրանքի տրամադրում, նախագծային փաստաթղթերի համաձայնեցում և շինարարության թույլտվության ու ավարտական ակտի տրամադրում:


Առաջարկվող կարգավորման բնույթը

Հաշվի առնելով, որ  գծային ինժեներական ենթակառուցվածքների (նոր կամ կրկնակի մալուխների, խողովակների մոնտաժումը) ստեղծումը չի կարող նույնացվել շենքների և շինությունների կառուցման հետ, որոշման նախագծով առաջարկվում է գծային ինժեներական ենթակառուցվածքների ստեղծման աշխատանքները դասել նախագծման թույլտվություն կամ ճարտարապետահատակագծային առաջադրանք չպահանջող շինարարական աշխատանքների շարքում և խնդիրը կարգավորել բացառապես հետագիծ-նախագծային փաստաթղթերի համաձայնեցման միջոցով շինարարության թույլտվության տրամադրմամբ՝ առանց ավարտական ակտի ձևակերպման :

2. Նախագծի մշակման գործընթացում ներգրավված ինստիտուտները, անձինք և դրանց դիրքորոշումը

Նախագիծը մշակվել է Հայաստանի Հանրապետության կառավարությանն առընթեր քաղաքաշինության պետական կոմիտեի կողմից՝ համաձայնեցնելով Երևանի քաղաքապետարանի աշխատակազմի հետ:

«Հայաստանի Հանրապետության կառավարության 2015 թվականի մարտի 19-ի N  596-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ։

